Joan den maiatzaren hogeita bian Bilboaldeko bertsolari txapelketako finala jokatu zen eta bertan Arkaitz Zipitria Arrigorriagako Estropozu bertso eskolako ikaslea egon zen; saioan gustura aritu zela onartu digu eta horrela izan behar da, sailkapenean hirugarren gelditu baita bertsolaria. 
Etxebizitzaren arazoaz mintzatu zen Arkaitz, gai jartzaileak “ Etxeko giltzak emongo deutsuez gaur. 50 urte emon beharko dozu bankuari ordaintzen” gaiari jarraiki, autonomoa izan gurean esklabu bilakatuko zela adieraziz.

Puntukako txandan “Goizean   jaiki eta zer egiten dozu ” eta " Herri Urrats ta gero oin Ibilaldia  ” puntuei erantzun ona eman zien; Oihana Bartrarekin batera “Bikini operazioa gaitzat” harturik, loditasun eta konplexuei buruzko bertso finak bota zituen.

Bere aurretik Mikel Galarza eta Oihana Bartra  sailkatu ziren. Bilboaldeko txapelketa hau bada Oihana Bartra bertsolari gazteak irabazten duen hirugarrena. 

Bertso saioa bertsoa.com web gunean dago ikusgai.  
